თანამშრომლობა აშშ-ის ინსტიტუციებთან


ამერიკის შეერთებულ შტატებსა და საქართველოს შორის ორმხრივი თანამშრომლობა საზოგადოებრივი ჯანმრთელობისა და ბიოსამედიცინო, ფუნდამენტური და გამოყენებითი სიცოცლის მეცნიერებების განვითარების მიმართულებით, ჯერ კიდევ, გასული საუკუნის 90-ანი წლებიდან დაიწყო. 
აშშ-ის უზარმაზარმა ტექნიკურმა და ფინანსურმა მხარდაჭერამ ქართველ მეცნიერებს საშუალება მისცა ტრენინგების და გაცვლითი ვიზიტების საფუძველზე გაეზიარებინათ საერთაშორისო ცოდნა-გამოცდილება; ასობით კვლევითი პროექტი, რომელიც ემსახურებოდა ქვეყნის საზჯანდაცვისა და ბიოსამეცნიერო პოტენციალის მდგრადობას, დაფინანსდა შეერთებული შტატების სამთავრობო და არასამთავრობო ორგანიზაციების, წამყვანი ამერიკული უნივერსიტეტების და კერძო სექტორის მიერ. 
საქართველოს ოკუპრებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და დაავადებათა კონტროლისა და საზოგადოებრივი ჯანმრთელობის ეროვნულ ცენტრს დონორ და პარტნიორულ თანამშრომლობას 20 წელიწადზე მეტია უწევენ ისეთი ამერიკული ორგანიზაციები და უნივერსიტეტები, როგორიც არის: დაავადებათა კონტროლისა და პრევენციის ცენტრები (CDC), თავდაცვის დეპარტამენტის საფრთხეების შემცირების სააგენტო (DTRA / DoD), ჯანმრთელობის ნაციონალური ინსტიტუტები (NIH) და მის ქვეშ არსებული სააგენტოები: Fogarty International Center, NIIAD, NCI). ათობით სამეცნიერო კვლევა და რამდენიმე სტიპენდია დაფინანსდა CRDF Global, BTEP, ISTC პროგრამებით. ცენტრს პარტნიორული ურთიერთობები აკავშირებს უოლტერ რიდის არმიის სამეცნიერო-კვლევით ინსტიტუტთან (WRAIR); ვაშინგტონის ჯანმრთელობის მეტრიკებისა და შეფასების ინსტიტუტთან (IHME);  Bloomberg Philanthropies-თან, Global Healing-თან, აშშ-ს სმენის შეფასებისა და მართვის ნაციონალურ ინსტიტუტთან; ლოს-ალამოსის ეროვნულ ლაბორატორიასთან; ფლორიდის, მერილენდის, ემორის, ჯონს ჰოპკინსის, ჩრ. არიზონას უნივერსიტეტებთან.     

ჩამოთვლილი ორგანიზაციებიდან განსაკუთრებით აღსანიშნავია თანამშრომლობა CDC-თან. 1996 წელს CDC-ის სტრუქტურული და ფუნქციური მოდელი გამოყენებულ იქნა საქართველოს დაავადებათა კონტროლის ეროვნული ცენტრის შექმნის პროცესში. ინფექციური დაავადებების კვლევებისა და ქართველი ეპიდემიოლოგების გადამზადების მიზნით, CDC-მ საქართველოში თავდაპირველი საქმიანობა,  ჯერ კიდევ, 90-ანი წლების შუა პერიოდიდან დაიწყო, ხოლო 2009 წლიდან კი საქართველოში დააფუძნა წარმომადგენლობითი ოფისი, რომლის ფარგლებშიც განხორციელდა არაერთი მნიშვნელოვანი კვლევა და პროგრამა დაავადებათა დროული გამოვლენის, რეაგირებისა და ზედამხედველობის კუთხით. CDC-ის საველე ეპიდემიოლოგიური და ლაბორატორიული სწავლების პროგრამის (FELTP)  ფარგლებში პროფესიული გადამზადება მიიღო საქართველოს 70-ზე მეტმა ეპიდემიოლოგმა, საზჯანდაცვის სპეციალისტმა და ვეტერინარმა. 

ამჟამად, საქართველოში CDC-ის მისიას წარმოადგენს ინსტიტუციურ დონეზე ეპიდაფეთქებების დროული გამოვლენისა და რეაგირების შესაძლებლობების გაფართოება ოკუპირებული ტეროტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან და დაავადებათა კონტროლისა და საზოგადოებრივი ჯანმრთელობის ეროვნულ ცენტრთან მჭიდრო კომუნიკაციის საფუძველზე. 

CDC უზრუნველყოფს ჯანმრთელობის სხვადასხვა რისკ-ფაქტორებზე ტექნიკურ მხარდაჭერას ზედამხედველობითი კვლევების განხორციელების და ადამიანური რესურსების განვითარების მიმართულებებით.  საქართველოში CDC-ის აქტივობები მოიცავს შემდეგ მიმართულებებს: ჰეპატიტები, გრიპი, ზოონოზური, რესპირატორული, დიარეული დაავადებები, ტუბერკულოზი, ნუტრიციოლოგია, სქესობრივად გადამდები დაავადებები და სხვ.

ცენტრის საქმიანობის მისიის ფარგლებში, აგრეთვე, უმნიშვნელოვანეს როლს თამაშობს თავდაცვის საფრთხეების შემცირების სააგენტო (DTRA), რომელიც აშშ-ს ერთიანი ბიოლოგიური ჩართულობის პროგრამის (CBEP) საშუალებით უკვე 15 წელზე მეტია ტექნიკურ და ფინანსურ მხარდაჭერას უწევს საქართველოს ჯანმრთელობისა და სოფლის მეურნეობის სფეროებს. ზემოაღნიშნული თანამშრომლობა ხორციელდება „ერთიანი ჯანმრთელობის“ (One Health) პრინციპით, რომელიც ემსახურება ადამიანებისა და ცხოველთა ჯანმრთელობისთვის შემცველი ბიოლოგიური რისკების აღმოფხვრას, მიმართულია ეპიდემიოლოგიური და ბიოლოგიური უსაფრთხოების სტანდარტების შემუშავებისა და დაცვისკენ. DTRA-ს ხელშეწყობით შეიქმნა ერთიანი ლაბორატორიული და ეპიდზედამხედველობითი ქსელი ქვეყანაში, რომელშიც ჩართულნი არიან რეგიონული ზედამხედველობითი ლაბორატორიები და 2013 წლიდან ცენტრალიზებულად ექვემდებარებიან დაავადებათა კონტროლისა და საზოგადოებრივი ჯანმრთელობის ეროვნული ცენტრის რ. ლუგარის სახ. საზოგადოებრივი კვლევით ბიოუსაფრთხეობის მე-3 დონის რეფერალურ ლაბორატორიას. DTRA-ს ტექნიკური და ფინანსური მხარდაჭერა ლუგარის ცენტრის მშენებლობის, ადამიანური რესურსების გადამზადების (ბიოუსაფრთხოებაში, ენტომოლოგიაში, ლაბორატორიულ დიაგნოსტიკაში, ეპიდემიოლოგიაში, BMJ-ის ფართემასშტაბიანი პროექტი კლინიკური მედიცინის ექიმებისთვის), ლაბორატორიული ინფრასტრუქტურისა და საქმიანობის განვითარების კუთხით ფასდაუდებელია. ლუგარის ცენტრი წარმოადგენს ქვეყნის ეპიდემიოლოგიური და ბიოლოგიური უსაფრთხოებისა და ზედამხედველობის სახელმწიფო დაწესებულებას, რომლის ბაზაზეც მიმდინარეობს რიგი კვლევები საერთაშორისო და მეზობელი ქვეყნების მკვლევარების ჩართულობით; ლუგარის ცენტრი უზრუნველყოფს საზჯანდაცვის სახელმწიფო პროგრამების ლაბორატორიულ ზედამხედველობას, მონაწილეობს აშშ-ს ჯანმრთელობის გლობალური უსაფრთხოების პროგრამის (GHSA) ლაბორატორიული სისტემის პაკეტში; ლუგარის ცენტრის ბაზაზე შექმნილია ეროვნული საცავი, სადაც კონსოლიდირებულია ქვეყნის ყველა ბიოლოგიურად საშიში კულტურა და ა.შ. 

ზემოჩამოთვლილი ორმხრივი თანამშრომლობის შედეგად, დღეს, საქართველო რეგიონში წარმოადგენს ძლიერი აკადემიური და სამეცნიერო პოტენციალის, ეპიდემიოლოგიური და ლაბორატორიული ზედამხედველობის, დიაგონოსტიკისა და შეტყობინების სისტემების, ბიოდაცვისა და ბიოუსაფრთხოების მაღალი სტანდარტების მქონე ლიდერ ქვეყანას. 
     

CDC-თან თანამშრომლობის საკითხები

· It is important to maintain the CDC's long-term stay in Georgia as a major international partner institution in public health; 
· The Role and Functions of the CDC's Future Regional Hub in Georgia will be identified and beneficial for the country capacity strengthening;
Requests:
· Continued support for hepatitis C elimination program;
· Involvement in strengthening surveillance systems for communicable and non-communicable diseases; 
· Cooperation in Environmental health; 
· Strengthening of institutional response to outbreaks within and outside the country; 
· Maintenance of sentinel surveillance of influenza; 
· Responding to public health threats;
· Providing a field epidemiology program for health professionals; 
· Digital healthcare; 
· Enhance external quality control of the laboratory; 
· Antimicrobial resistance; 
· Expansion of scientific and surveillance grant projects.

